
SCRIPT OF EVENING  GOJRI  NEWS BULLETIN 8MAY 2026 1700HRS 
2026مئی 8اوننگ گوجری  نیوز  بولیٹن  

************************ 
 یوہ  آکاشوانی  جموں  ہے نصرت  تے  ظفر  اقبال  تیں  خبر سُنو۔

********************* 
HEADLINES 

۔لیفٹینٹ  گورنر  منوج  سنہا  نے  اج   آندھرا  پردیش  غا  تیرومالا  مانہہ  واقع  بھگوان   وینکیشور  سوامی  ۱
مندر  غو  دورو  کیو ،  جت  انُہاں  نے  دُعا  منگی  تے  ابھیشیکم  رسم  مانہہ  حصو  لیو۔   
۔وزیر  اعلی ر  عبداللہ نے  کہیو  کہ  نیشنل  کانفرنس   غا  تمام   اراکین  اسمبلی   متحد  ہیں  تے  پارٹی   ۲

 مانہہ  کسی  قسم  غو  اختلاف  نی  ہے۔
۔وزیر  اعلی  عمر  عبداللہ نے  اج  سرینگر  مانہہ  واقع  اپنا   رابطہ  دفتر  مانہہ  کئی  عوامی  نمائنداں ،  ۳

تیں  متعلق   امور  ور  تبادلہ  خیال  کیو۔  بکھ  بکھ  وفود  تے  افراد  سنگ  ملاقات  کی  تے  جموں  کشمیر  
غا  ابتدائی  پروگرام      2026۔سی۔ایس۔آئی۔آر   ،  آئی۔آئی۔آئی۔ایم،  جموں  غی  جانب  تیں  لاوینڈر   تقریب۴

   غا  طور  ور  کل  ممبئی  مانہہ،  اروما  انڈسٹری ۔فارمر   میٹ  گو  انعقاد  کیو  جارہیو  ہے۔
۔شاہپور  کنڈی  بیراج  تیں  پانی  چھوڑیا  جان  تیں  علاقہ  گا  کساناں،   نانہہ  کافی  راحت  لبی  ہے۔۵   

***************** 
LG TIRUMALA  TEMPLE 

لیفٹینٹ  گورنر  منوج  سنہا  نے  اج   آندھرا  پردیش  غا  تیرومالا  مانہہ  واقع  بھگوان   وینکیشور  سوامی   
مندر  غو  دورو  کیو ،  جت  انُہاں  نے  دُعا  منگی  تے  ابھیشیکم  رسم  مانہہ  حصو  لیو۔مندر  انتظامیہ  غا 

افسران  وی  انُ  غے  نال  اتُ  موجود  تھا۔  ایل  جی  موصوف  نے   روایتی  خوبصورت  شال   اوڈھی    
ویں  چوٹی  ور  واقع  ہے۔  تے  بھارت  غی    7وی  تھی۔  تیرومالا  ونکیشور  مندر،  سیشاچلم  پہاڑیاں  غی 

سب  تیں  مقدرس  ہندو  مندراں  مانہہ  شمار  کیو  جے۔  یوہ  قدیم  مندر  بھگوان  ونکیشور ،   جنہاں  نانہہ   
  جی  وی  کہیو  جے  غا  ناں  تیں  منسوب  ہے ، ہر  سال  ملک  تے  بیرون  ملک  تیں  لکھاں  غی   بالا

 تعداد  مانہہ  عقیدت  مند  ات  حاضری  دین  آویں۔ 
******************** 

CM  MLAs  UNITED 
وزیر  اعلی  عمر  عبداللہ نے  اج  بی۔جے۔پی  ور  ریاستی  درجہ  غا  مسلہ  ور  بلیک  میل  غی  سیاست   

کرن  غو  الزام  لایو  ہے۔  انُہاں  نے  کہیو  کہ  کابینہ  مانہہ  توسیع  مانہہ  تاخیر  غی  وجہ  نیشنل  کانفرنس 
غے  اندر  کسی  قسم  غو  خوف  نی ، بلکہ  جموں  کشمیر   مرکزی  زیر  انتظام  حیثیت  ہے۔  جموں   

کشمیر  اسمبلی  مانہہ  حزب اختلاف  غا  لیڈر  غا  بیان  ور  رد  عمل  دیتا   واں  عمر  عبداللہ نے  کہیو  کہ  
نیشنل  کانفرنس   غا  تمام   اراکین  اسمبلی   متحد  ہیں  تے  پارٹی  مانہہ  کسی  قسم  غو  اختلاف  نی  ہے۔  
نہاں  نے  کہیو  کہ  حزب  اختلاف  لیڈر  واضع  طور  ور  جموں  کشمیر  مانہہ  وزارت  غی  کرسی  ور  اُ  
بیٹھن  واسطے   بے  چین  ہیں۔  سرینگر  مانہہ  ذرائع  ابلاغ  سنگ  گل  کرتا  واں  وزیر  اعلی  عمر    

 عبداللہ نے  اس  طرح  کہیو۔۔۔۔۔۔۔۔۔۔۔۔۔ 
*********************** 

CM  RAABITA 
وزیر  اعلی  عمر  عبداللہ نے  اج  سرینگر  مانہہ  واقع  اپنا  عوامی  خدمات  تے  رابطہ  دفتر  مانہہ  کئی  
عوامی  نمائنداں ،  بکھ  بکھ  وفود  تے  افراد  سنگ  ملاقات  کی  تے  جموں  کشمیر  تیں  متعلق  عوامی  
فلاح۔و۔بہبود  تے  ترقیاتی  امور  ور  تبادلہ  خیال  کیو۔  ایم۔ایل۔اے   تنویر  صادق  تے  ایم۔ایل۔اے  سجاد   

شاہین  نے  وزیر  اعلی  تیں ملاقات  کر  غے  اپنا  حلقاں  تیں  متعلق  عوامی  اہمیت  غا  کئی  مثلہ  چایا۔   
سابق  وزیر  جاوید  مصطفی   میر  نے  وی  الگ  تیں   وزیر  اعلی  سنگ  ملاقات  کی ۔  وادی  کشمیر  غا  

ھ  بکھ  علاقاں  تیں  آیا  کئی  وفود  تے  افراد  نے  وی  وزیر  اعلی  تیں  ملاقات  کی ۔ عمر  عبداللہ نے  بک  
سارا ں  غی  گل  غور  نال  سُنی ، تے  پیش  کیا  گیا  مثلاں  ور  مناسب  غور  کرن  غی  یقین  دہانی    

 کرائی۔
******************** 

NATIONAL LOK  ADALAT 



ادھمپور  مانہہ  پلک  نیشنل لوک  عدالت    منعقد  کی  جارئی  ہے۔  ضلع  قانونی  خدمات  اتھارٹی  ادھمپور  
نے  ضلع  غی  بکھ  بکھ  عدالتاں  مانہہ  ہون  آلی  نیشنل  لوک  عدالت  واسطے  تما م  تیاری  مکمل  کرلی  

ہیں۔  اس  لوک  عدالت  مانہہ  موٹر  حادثات  معاوضہ  معاملات ،  گھریلو  تنازعات  زمین  غا  حصول،    
بینک  معاملات ،  شہری  معاملات  تیں  متعلق مقدمات  تے  ریکوری  مقدمات  غی  سماعت  کی  جے  غی  

بینچ  تشکیل  دتا  گیا  ہیں ۔  ضلع قانونی  خدمات    7۔مقدمات  غا   تصفیہ  واسطے  مجموعی  طور  ور
ٹری  سومتی  شرما  نے  نیشنل  لوک  عدالت  گا  بارا  مانہہ  جانکاری  دیتا  اتھارٹی  ادھمپور  غی  سیکر

 واں  اس  طرح  کہیو۔۔۔۔۔۔۔۔۔۔۔۔۔۔۔ 
****************** 

SELF  RELIANT  BASANT 
امن  غی  بحالی  غے  سنگ  مرکزی  حکومت  غی  تمام  سکیم  ہنُ،  قبضہ  لکیر  غے  سنگ  واقع  دور   

دراز  گراں توڑی  وی  پجُ  رئی  ہے۔  وزیر  اعظم  روزگار  پیداوار  پروگرام  غے  تحت   راجوری  ضلع   
گا   منجاکوٹ  سیکٹر  مانہہ  قبضہ  لکیر  غے  نیڑے  آخری  گراں  دسل  جٹہ  گا  رہن  آلا  بسنت  کمار   

وہ  خودانحصار  ہو  گیو  ہے۔  تے   نے  صرف  غو  پوڈر  بنان  غو  پلانٹ  لایو  ہے۔اس  پہل  غے  ذریعے
لوکاں نانہہ  روز گار  فراہم  کررہیو  ہے۔اس  غا  نتیجہ  مانہہ  وہ  ہنُ  اپنا  ہی  گراں  مانہہ   50تقریباً   دوجہ 
رہ  غے  اچھی  رقم  کما  رہیو  ہے۔  آکاشوانی  غا  خبراں  آلا  شعبہ  سنگ  گل  کرتا  واں  بسنت  کمار    

 نے  اس  طرح  کہیو۔۔۔۔۔۔۔۔۔۔۔۔۔ 
****************** 

AROMA  INDUSTRY  FARMER  MEET 
غا  ابتدائی  پروگرام  غا    2026سی۔ایس۔آئی۔آر   ،  آئی۔آئی۔آئی۔ایم،  جموں  غی  جانب  تیں  لاوینڈر   تقریب

طور  ور  کل  ممبئی  مانہہ،  سی۔ایس۔آئی۔آر  اننویشن  کمپلیکس  مانہہ ،  اروما  انڈسٹری ۔فارمر   میٹ  گو  
انعقاد  کیو  جارہیو  ہے۔   جہیڑو  کہ  سی۔ایس۔آئی۔آر،  گا  صدر  تے  وزیر  اعظم   نریندر مودی  غی    

رہنمائی  تے  مرکزی  وزیر  سائنس۔و۔ٹیکنالوجی ۔و۔نائیب  صدر  سی۔ایس۔آئی۔آر  ڈاکٹر  جتندر  سنگھ  غی  
قیادت  مانہہ  پروگرام  خوشبودار   فصلاں  تے  زرعی  جدت  غا  شعبہ  مانہہ  بھارت  غی  بدھتی  وی   

جاگر  کرے۔  ڈاکٹر  زبیر  احمد  غی  قیادت مانہہ، سی۔ایس۔آئی۔آر   ،  آئی۔آئی۔آئی۔ایم،    جموں  ترقی  نانہہ  اُ 
غا  کساناں  نانہہ  صنعت  سنگ  جوڑن  تے  خوشبو دار  قیمتی  فصلاں  غے  ذریعے  پائیدار  روزگار    

نانہہ  فروغ  دین  واسطے  مسلسل  کم  کررہیو  ہے۔  اس  پروگرام  مانہہ  کسان،  سائنسدان  تے  صنعت  تیں  
وابستہ  ماہرین  شرکت  کریں  گا۔   

********************* 
SHAHPUR  KANDI WATER 

شاہپور  کنڈی  بیراج  تیں  پہلی  واری ، راوی  نہر  مانہہ  پانی  چھوڑیا  جان  تیں علاقہ  گا  کساناں،  خاص  
طور  ور  کنڈی  بیلٹ  غا  لوکاں  نانہہ  کافی  راحت  لبی  ہے۔  اس  منصوبہ  تیں  آبپاشی  غا  نظام  نانہہ    

مضبوطی  لبے  غی،  پانی  غا  بہتر  استعمال  مانہہ  مدد  لبے  غی  تے   سردیاں ،  نالے  گرمیاں  آلی   
فیصلاں غی  پیداوار  مانہہ  وی  اضافو  وے  گو۔ کساناں  نے  خوشی  گو  اظہار  کرتا  واں ،  وزیر  اعظم   
نریندر  مودی   ،  مرکزی  وزیر  ڈاکٹر جتندر  سنگھ  تے  ایم۔ایل۔اے  راجیو  جسروٹیا  غو  شکریو  ادا  کیو 

ے  انُہاں  نے  اس  پرُانا  منصوبہ  نانہہ  مکمل  کیو۔   ایم۔ایل۔اے  راجیو  جسروٹیہ  نے  کہیو  کہ   یوہ  ،  ج
مانہہ  اسمبلی  مانہہ  چایو  گیو  تھو ،  جس  تیں  بعد  اس  نانہہ  ڈاکٹر  2014معاملو  سب  تیں  پہلاں  سال

جتندر  سنگھ  غے  سامنے  وی  رکھیو  گیو۔انُہاں نے  مزید  اس  طرح  کہیو۔۔۔۔۔۔۔۔۔تے  اپنی  خوشی  گو   
 اظہار  کرتا  واں  مقامی  لوکاں  نے  اس  طرح  کہیو۔۔۔۔۔۔۔۔۔۔۔۔۔ 

******************** 
GOC  LOC  VISIT 

جی۔او۔سی  وائٹ  نائٹ  کور  نے    جی۔او۔سی،  ایس  آف  سپیڈس  ڈویزن  غے  سنگ  موجودہ  حفاظتی  
صورتحال  بنُیادی  ڈھانچہ  غی ترقی  غو  جائیزو   کرشنا  گھاٹی   برگیڈ  غے  تحت  آپریشنل  تیاریاں گو  

جائیزو  لین  واسطے  قبضہ  لکیر  غے  سنگ  آگلا  علاقاں  غو  دورو  کیو۔جی۔او۔سی  نانہہ  آپریشنل   
   تعیناتی

نگرانی  غا  ڈھانچہ  تے  مضبوط  انسداد،  در  اندازی  گرڈ  نانہہ  برقرار  رکھن  واسطے  قائم  کیا  گیا  
اقدامات  غا  بارہ  مانہہ  دسیو  گیو  قبضہ  لکیر  غے  سنگ  جت  ہر  روز  عزم  غو  امتحان  لیو  جے   



وائٹ  نائٹ  کور  غا  دستہ  علی  پیشہ  جے  وائٹ  نائٹ  کور  غا  دستہ  اعلی  پیشہ وارانہ  مہارت  جنگی  
تیاری  تے  غیر  متزلزل  حوصلہ  غے  ذریعے  مخالف  ور  غیر  متزلزل  چوکسی  موثر  تسلط  تے  

 نفسیاتی  عروج  نانہہ  برقرار  رکھیں۔
********************* 

JMC  WALL  OF  SHAME 
جموں  میونسپل  کارپوریشن  غی  طرفوں  وال  آف  شیم  غا  ناں سنگ  شروع  کیا  گیا  اک  نویں  پہل  غے  

تحت  کوڑا  کرکٹ  آلا  غیر  محفوظ  مقامات  نانہہ  تبدیل  کرن  غی  کوششاں  مانہہ  تیزی  آنی  گئی  ہے  
۔تے  اس  سلسلہ  مانہہ  پورا  شہر   مانہہ  سرخ  تے  پیلا،  مقامات  غی  نشاندہی  کرغے  ان  نانہہ  صاف   

ستھرا  قابل  رسائی  تے  باوقار  عوامی  مقامات  مانہہ  بدلیو  جائگو۔  اس  قدم  غو  مقصد  کھُلا  مانہہ  
پیشاب  کرن  غی  حوصلہ  شکنی  کرنو ،  کوڑا  کرکٹ  گا  ٹیر  لان  ور  روک  لانو ، تے  سفائی  ستھرائی 

انہہ  بہتر  بنانو ،  نالے  شہری  منظر  نامہ  نانہہ  خوبصورت  بنانو ہے۔ غا  معیار  ن   
******************* 

WEATHER 
محکمہ  موسمیات  نے جموں  کشمیر مانہہ  پلک  توڑ ی  موسم  عام  طور  ور  خشک  رہن  غی  پیشن   

گوئی  کی  ہے۔عہدیداراں  نے  دسیو  ہے  جے  اس  عرصہ  غے  دوران  زیادہ  تر  علاقاں  مانہہ  موسم   
مئی  توڑی  موسم  مانہہ  تبدیلی  غا  اثار  ریں۔  جد    12مئی  تیں  10صاف  رہن  غا  امکان  ہیں۔  البتہ 

موسم  غا  زیادہ  تر  ابرآلود  رہن  غی  امُید  ظاہر  کی  گئی  ہے۔  اس  عرصہ مانہہ  بکھ   بکھ  جگہاں  ور 
ہلکی  تیں  درمیانہ  درجہ  غی  بارشاں  تے اندھی  چکھڑ  غو  وی  امکان  ظا ہر  کیو  گیو  ہے۔اس  بارے  
سمیات  غا  ڈائریکٹر  مختار  احمد  نے  اس  طرح  کہیو۔۔۔۔۔۔۔۔۔۔ گل  کرتا  واں  محکمہ  مو   

********************** 
 


